
FoTo-dRAFiTRAsA MbolA Tsy TokoNy HoTokANANA

Afa-baraka Rajoelina tany Menabe ny faran’ny

herinandro teo

Ny toeram-pivavahana silamo etsy Ambatonakanga.

A
fa-baraka, izay no
azo ilazana ny fi-
loha Rajoelina taty

amin’ny faritra Menabe ny
faran’ny herinandro teo,
foto-drafitrasa mbola tsy
tokony- hotokanana no
notokanana ary zara raha
nisy mpanatrika izany.
Ankoatr’izany, nararao-
tin’ny filoha Rajoelina na-
naovana fampielezan-
kevitra alohan’ny fotoana,
na pré- campagne ny fa-
nasan'ny Diosezin'ny Mo-
rondava azy. Isan'ireo
nasain'ny Diosezin'i Mo-
rondava niatrika ny fitoka-
nana ny Co-Cathédrale
tao Miandrivazo ny filoha
Andry Rajoelina nararao-
tiny izany, mba hanao-
vana pré-campagne
satria araka ny lohara-
nom-baovao azo, dia tsy
manana olona to teny sy
mahatarika olona ny
TGV/MAPAR ato Me-

kabariny dia fampielezan-
kevitra no nataony sy ilay
kopie kole-any, tsy vi-
tan'izay fa mbola fanda-
niam-bolampanjakana
ihany koa no nataony sa-
tria dia sady nitondra fia-
ramanidina izy ireo no
nitondra angidim-by ihany
koa raha tokony handeha
angidimby fotsiny ho any
Miandrivazo, namonjy ny
fitokanana Co-Cathé-
drale. Tranga hita ihany
koa nandritra ny fandalo-
van'ny filoha Andry Rajoe-
lina tao Morondava ny
fisavana mialoha ireo
Banderole izay nentin'ireo
fikambanana vitsivitsy na-
notrona ny fitokanana ny
hôpitaly, izany no midika
fa sady tsy mahatoky tena
intsony ity fitondrana ity,
no manao jadona: mana-
kana ny fanehoan-kevitra
izay ataon'ny vahoaka.

Rajepa

Nifarana omaly ny fifehe-
zana nandritra ny iray vo-
lana na ny Ramadany ho
an’ny mpino silamo ma-
nerana izao tontolo izao,
sy teto Madagasikara.
Noho izay fahatratrarana
ny Eid Mubarak izay
omaly,  n iarahaba ny
mpino silamo rehetra ma-
nerana ny Nosy ny filo-
han’ny rodoben’ny mpa-
nohitra RMDM, sady fi-
loha nasiônalin’ny antoko
TIM, Marc Ravaloma-
nana: “amin'ny anaran'ny

tenako manokana Marc
Ravalomanana sy ny an-

toko politika TIM ary ny
RMDM dia faly miarahaba

ny mpino silamo rehetra
nahatontosa ny fifehe-
zana nandritra ny volana
masina Ramadany. Enga
anie ny ezaka rehetra na-
taonareo tamin'ny ala-
lan'ny vavaka sy ireo asa
soa marobe, ho voa-
rain'ilay Nahary avokoa,
ka hody ho fitahiana sy fa-
hasoavana ho an'ny isan-
tokantrano ary indrindra
ho an'ny firenena. Mirary
fety sambatra.“ 

Isambilo

Fiafaran’ ny Ramadany

Niarahaba ny mpino silamo rehetra Ravalo noho ny Eid Mubarak

Basket-ball 

Tsy jeren’ny ministra ny zanaky 
ny faritra Menabe

Sampana fifohazana FJKM amperinasa.

Ny Gnbc Analamanga tany Antsiranana.

Basket N1 A Conférence Ouest

Ny ekipan’ny Gnbc Analamanga no nahery

Ny ekipan’ny Gnbc Anala-
manga, no nahery ta-
min’ny fifaninanana ba-
sikety fiadiana ny ho tom-
pondakan’i Madagasikara
2022 sokajy N1A von-
drona Andrefana, noto-
tonsaina tany Antsira-
nana, ka nifarana ta-
min’ny alahady 01 mey
2022 lasa teo.
Lavon’ny Gnbc Anala-
manga tamin’ny isa 85 –
68 (19-15, 21-13, 17-21,
27-19) teo amin’ny lalao
famaranana notontosaina
tao amin’ny kianja « Gym-
nase Couvert Antsiranana
» tamin’ny alahady 01
mey 2022 lasa teo ny
Sebam Boeny.  Noromba-
hin’izy ireo araka izany ny
amboara lehibe sy ny le-
lavola 700.000 ar natolo-
try ny M-Vola mpanohana
ôfisialy ny Fmbb tamin’ity
hetsika ity raha lelavola
500.000 ar kosa no nato-
lotra ny ekipan’ny Sebam
Boeny tompondaka lefi-
tra.

Notolorana 400.000 ar
ihany koa ny ekipan’ny
Tgbc Betsiboka voahoso-
tra ho laharana faha-3 re-
hefa nandavo ny Mb2All
Analamanga (73-58), teo
amin’ny lalao fiadian-toe-
rana ary lelavola 300.000
ar kosa no natolotra ny
ekipan’ny Mb2All nitana
ny laharana faha-4.
Miandry an’ireo izay tafita

ao amin’ny vondrona Atsi-
nanana kosa, izay misy
ny ekipan’ny Ascut (Atsi-
nanana), Cospn (Anala-
manga),  Cosfa (Anala-
manga), As Fanalamanga
(Alaotra Mangoro), Cospn
2 (Atsinananana) ary
Abbs (Sava), izay hanom-
boka ny fifanintsanan’izy
ireo amin’ny 7 mey, ka ha-
tramin’ny faha-15 mey

2022 ho avy izao  any
Toamasina izany ireo eki-
pan’ny vondrona An-
drefana ireo, hiatrika ny
dingana famaranana
amin’ity tompondakan’i
Madagasikara 2022 so-
kajy N1 A lehilahy, eo
amin’ity taranja basikety
ity.

Rainilita 

nabe, ka niezaka nito-
kona ireo fotodrafitr'asa
izay mbola tsy tokony ho-
tokanana izy, satria misy
ireo izay mbola tsy vita
tanteraka: toy ny jiro man-
deha amin'ny tanjaky ny
masoandro, ao koa ireo
foto-drafitrasa izay mbola
tsy vita ny vola , dia de-
daka izy ny haka ny
fon'ny vahoaka nefa dia
teo no noraisina, zara

raha nisy mpanotrona ta-
min'ireo  fitokanana, ka
rehefa tsapany izany dia
nampanantsoina ilay ko-
pie kole-any hanampy
ireo mpanankanto, izay
hisintonan'olona hano-
trona azy tao amin'ny
kianja Beach Avaradrova.
Izany no midika fa fitanta-
nana resa-jaza maroroka
ny fitantanan’ny fiton-
drana Rajoelina. Fehin'ny

Nanomboka ny 28 aprily teo ary nifarana ny omaly 2
mey ny championnat régional ny taranja basket ball,
ho an'ny faritra Menabe, izay nahitana sokajy U16
,U18,  U20 ary ny Seniors lahy sy vavy. Nandraisan'ny
distrika efatra anjara dia Morondava , Miandrivazo ,
Mahabo, ary Belo amoron'i Tsiribihina, raha tsy naha-
tonga solontena kosa ny distrikan'i Manja, izay nanana
olana teo amin'ny hoenti-manana tamin'ny  fitaterana.
Tanjona tamin'ity fifaninanana ity dia ny mba hisian'ny
solontenan'i Menabe amin'ny fiadiana ny ho tompon-
dakan'i Madagasikara ary ny fiomanana sahady ihany
koa amin’ny fifaninanana Afro basket  U18 amin'ny  vo-
lana jolay izao , hoy ny filohan'ny ligin'ny basket- ball
Menabe, Andriamatoa Franck David Resampa .
Nilaza koa izy, fa mahatsiaro kamboty ny baske-t ball
ato Menabe, satria tsy misy ny fotodrafitr'asa, efa nisy
ny fampanantenana fa hahazo gymnase Morondava,
nefa hatramin'izao dia tsy misy tohiny , minisitra roa no
nitantana ny minisiteran'ny fanatanjahantena sy ny Ta-
nora izay samy zanaky ny faritra Menabe, no nifan-
dimby teo fa dia adino foana ny Basket- ball ato
Menabe koa mamerina manao antso avo amin'ny mi-
nisitry ny fanantanjahantena sy ny Tanora izy ireo ny
mba hanomezana fotodrafitr'asa sahaza ho azy, satria
hita sy tsapa fa tia sy mahay Basket-ball ny Tanoran'i
Menabe, fa tsy manana sehatra ilalaovana na dia efa
miezaka ihany aza ny ligy. Tsy vitan'ny efa tsy manana
fotodrafitr'asa, fa mbola tsy misy mpanohana ihany
koa, hany ka kivy ireo mpitarika clubs satria rovitra ha-
tramin'ny paosiny nefa tsy maharaka, ka lasa tsy misy
mpitarika ireo, lasa mitsipozipozy .
Niavaka kosa ny club SARIMBO  na ASS avy ao Mian-
drivazo, izay sambany vao nandray anjara tamin'ny
championnat régional ary isan’ny club zandriny indrin-
dra, satria tamin'ity taona ity vao nijoro , nohon'ny fa-
nampian'ireo olom-boafidy tao Miandrivazo, no
nafahan'ny ASS nivelatra sy niatrika ity fiadiana ny
tompon-dakan'ny faritra Menabe izao ity ary nilaza izy
ireo, fa hanao ny faraheriny mba hahazoany vokatra
tsara sy tsy hahakivy ireo mpanohana azy ireo, no ha-
hafahany miakatra amin'ny dingana avoavo kokoa.

Rajepa

Sampana fifohazana FJKM

Hisy hetsika eny Antsonjombe
ho fankalazana ny faha-40 taona

Ho fankalazana ny faha-40 taonan’ny Sampana Fifo-
hazana FJKM dia hisy hetsika lehibe, ho tanterahina
eny amin’ny Colésium Antsonjombe amin’ny sabotsy 7
mey 2022 ho avy, ka hisian’ny fanompoam-pivavahana
lehibe hitondrana am-bavaka ny firenena arahin’ asa
sy fampaherezana, ho fanafahana ho an’ny rehetra ary
koa fanasitranana ny marary, mba ho fanomezan-toky
ny fandresena ao amin’ny Jesoa Kristy velona.
Tsy hadino amin’ny hetsika tahaka itony ny fanafanana
ny hetsika amin’ny alalan’ny hira evanjelika eny an-tse-
fatsefany eny, hiarahana amin’ny tarika Ampifitia,
Christophe Ratrema, sy ny maro hafa koa…
Na dia hetsika ara-panahy aza no hatao dia namba-
ran’ireo mpikarakara nampita ny vaovao, fa tsy avela
ho noana koa anefa ny vatana, fa dia hisy ny famaro-
tana sakafo amin’ny vidiny mirary homanin’ny SP efa-
tra amin’io fotoana io.

Rainilita


